
GOUVÈNÈ CUOMO ANONSE KÒMANSMAN KONSTWIKSYON PWOJÈ 
RENOVASYON 5.2 MILYON DOLA PAK ETA SOUTHWICK BEACH  

  
Nouvo Beny Piblik ak Bilding Konsesyon, Restorasyon Mòn Sab ak Espas Paking 

“Vèt” Reprezante Premye Amelyorasyon Majè nan Pak la Depi 50 Ane  
  

  
Gouvènè Andrew M. Cuomo te anonse jodia ke travay yo te kòmanse nan yon pwojè 
renovasyon 5.2 milyon dola nan zòn plaj nan Pak Eta Southwick Beach nan zòn kotyè 
lès Lake Ontario. Pwojè a pral premye amelyorasyon majè nan pak zòn plaj popilè a 
depi 50 ane epi li pral genyen ladann yon nouvo beny piblik ak bilding konsesyon 
ansanm ak restorasyon mòn sab ak yon nouvo espas paking “vèt” pou amelyore 
pwoteksyon anviwònman an nan pak la.  
  
“Pak eta yo enpòtan anpil pou endistri New York k ap pwospere a epi yo se pasrèl bote 
natirèl Eta Anpi a genyen pou li ofri”, Gouvènè Cuomo te deklare. “Lefèt ke yo ajoute 
nouvo beny piblik ak bilding konsesyon asosye ak restorasyon mòn sab yo ak lòt mezi 
pwoteksyon anviwònman an pral ede revitalize Pak Eta Southwick Beach epi kreye yon 
anviwònman ki pi akeyan toujou pou touris ak rezidan yo.”  
  
Pak Eta Southwick Beach se pak eta ki gen plis aktivite pandan lajounen nan Rejyon 
Thousand Island epi li genyen anviwon 112 sit pou fè kan. Etablisman aktyèl yo bezwen 
amelyorasyon puiske yo pa reponn ak bezwen pak la ankò. Aspè k ap amelyore yo ap 
genyen:  
  

• Nouvo kuizin konsesyon ak magazen nan kan an;  
• Espas Reyinyon Piblik ak chemine ekstèn, zòn teras, pasrèl ak twa 

paviyon lokasyon;  
• Nouvo douch, zòn pou abiye, ak espas twalèt ki genyen ADA ak aksè pou 

fanmi;  
• Sal lesiv pou kliyan yo sèvo;  
• Sal jwèt;  
• Nouvo antre pou machin ak twotwa/santye bisiklèt ki gen koneksyon ak sit 

kan yo; ak  
• Estasyon sekouris ak premye sekou.  

  
Pwojè a genyen ladann tou plizyè aspè pou pwoteje anviwònman pak la. Yo pral 
enstale nouvo espas paking avèk bon sistèm kanalizasyon dlo lapli, basen retansyon 
byo, ak yon konbinezon chose asfalt estandan, chose pèmeyab, gazon ranfòse nan 
espas paking, ak gazon two plen nan paking pou filtre eleman k ap polye nan dlo lapli k 
ap koule ak pwoteje kalite dlo a. Pwojè a pral konstwi tou yon sistèm mòn sab amelyore 
pou amelyore abita zòn kotyè yo ak anpeche ewozyon ak sab k ap vole, epi li pral 



 

 

genyen yon twotwa an bwa ak yon espas ki gen pye bwa pou moun fonksyone 
lajounen.  
  
Finansman pwojè sa a soti nan inisyativ Pak New York 2020 Gouvènè Cuomo a ak yon 
sibvansyon 1 milyon dola ki soti nan Environmental Facilities Corporation.  
  
Rose Harvey, Komisè Pak Eta yo (State Parks), te di, “Pandan plizyè jenerasyon 
Southwick Beach te sèn espas amizman ak souvni enpòtan sou Lake Ontario, epi 
amelyorasyon espas plaj la pral ede asire ke sa kontinye. Nou privilejye pou nou 
genyen gwo sistèm pak nan nasyon an. Nou di Gouvènè Cuomo mèsi paske li fè 
envestisman pou pwoteje, amelyore ak etann aksè piblik nan resous presye sa yo”.  
  
Sabrina M. Ty, ki se Prezidant ak Direktris Egzekitif Jeneral Environmental 
Facilities Eta New York lan, te deklare, “Pak eta New York yo pou tout moun ki rele 
eta a lakay yo, epi nou dwe fè tout sa nou kapab pou nou asire ke yo rete dinamik epi 
pratik sou plan ekolojik pou jenerasyon k ap vini yo. Environmental Facilities 
Corporation fyè dèske li fè pati efò Gouvènè Cuomo k ap kontinye pou pwoteje 
anviwònman natirèl nou an ki iranplasab”.  
  
Senatè Patty Ritchie te deklare, “Pak Eta Southwick Beach se yon bijou nan rejyon 
nou an, ke plizyè dizèn milye moun itilize chak ane pou tout bagay soti nan kan rive nan 
nave. Mon kontan ke amelyorasyon sa yo pral fèt byento epi mwen pa ka tann pou m 
wè nan ki fason yo amelyore pak la, atire plis vizitè nan rejyon nou an, pwoteje 
anviwònman an pi byen epi ede plis moun pwofite de bèl Lake Ontario nan jenerasyon k 
ap vini yo”.  
  
Manm Asanble Will Barclay te deklare, “Mwen kontan wè ke biwo Pak Eta yo pral fè 
envestisman nan Southwick Beach. Plaj ak espas kan sa a se yon pwen destinasyon 
pou rejyon nou an. Lefèt ke yo bay akomodasyon ak beny piblik ki enpòtan anpil, douch 
ak espas paking pral rann Southwick pi aksesib ak akeyan pou plis moun ki swete 
pwofite Lake Ontario”.  
  
Prezidan Konsèy Lejislatè (Board of Legislators) Konte Jefferson, Scott Gray, di 
konsa, “Bò lak ak rivyè nou nan Konte Jefferson se yon trezò bèl peyizaj epi touris se 
youn nan motè ekonomik nan zòn nou an. Nou valorize pak eta nou yo ki fè pati aktivite 
touris nou yo epi nou kontan envestisman nan pak bèl peyizaj ki bay sou Lake Ontario”.  
  
Pak Eta Southwick Beach ki se 540 ekta gen anpil espas epi li popilè, yo rekonèt li pou 
naj ekstrawòdinè ak plaj long san parèy li yo. Plis pase 120,000 moun vin fè kan ladann 
pa ane epi lajounen kliyan vin fè piknik, mache ak fè jwèt pandan y ap fè kan ladann.  
  
Amelyorasyon pak yo reflete angajman Gouvènè Cuomo pou fè revitalizasyon sistèm 
pak leta yo epi etann aksè a lwazi nan espas an plen è yo. Pwogram NY Parks 2020 
Gouvènè a se yon angajman 900 milyon dola sou plizyè ane ak finansman prive ak 
piblik pou Pak Eta yo jiska 2020. An plis, ane sa a Gouvènè a te anonse Pwogram 
“Connect Kids to Parks” yo (Konekte Timoun yo ak Pak), ki ap bay jou antre gratis pou 
elèv klas katriyèm ane primè yo ansanm ak fanmi yo, epi kreye yon nouvo pwogram 
don pou transpò pou ede elèv nan lekòl defavorize yo vizite pak leta yo ak sit istorik yo.  
  



 

 

Biwo Pak, Rekreyasyon ak Prezèvasyon Istorik Eta New York la (New York State Office 
of Parks, Recreation and Historic Preservation) sipèvize plis pase 250 pak, sit istorik, 
tèren gòlf, ranp lansman bato ak santye rekreyatif, ki gen 71 milyon moun ki vizite yo 
chak ane. Pou jwenn plis enfòmasyon sou nenpòt zòn rekreyatif sa yo, rele  
518-474-0456 oswa vizite parks.ny.gov, konekte sou Facebook, oswa swiv nou sou 
Twitter.  

